
Oddagrein

Sjúrður Skaale, fólkatings­
maður, sum eisini er for­
maður í Føroyanevndini á 
Fólkatingi, hevur sett danska 
fígg jarmálaráðharranum, 
Bjarne Corydon, fyrispurn­
ing um fastfrystingina av 
ríkisveitingini.

Hann vísir í spurninginum 
á, at blokkstuðulin til Føroya 
hevur verið fastfrystur í 
krónum og oyrum síðani 
2002 og verður tí ikki prís­
talsviðgjørdur. Hann vil tí 
hava ráðharran at upplýsa, 
hvussu stóra upphædd Før­
oyar »missa« orsakað av fast­
frystingini av blokkinum.

Eisini spyr hann, hvør út­
rokningarháttur skuldi verið 
nýttur, um hann skuldi verið 
prístalsviðgjørdur, eins og 

hann spyr, hvør útrokning­
arháttur varð nýttur áðrenn 
2002.

Spurningurinv arð settur 

26. oktober, og svarfreistin er 
fýra vikur.

»Vit fáa ta stjórn, sum vit hava 
valt«. Hesi orð verða mangan havd 
á munni – ikki minst síðani Føroya 
fólk síðsta leygardag valdi borgar­
ligt. 

Fólkið valdi blokktiðnan, fólkið 
valdið at vraka ta avtalu, sum allir 
flokkar á tingi hava virt síðstu átta 
árini um, at blokkurin skal standa í 
stað. Nú hevur fólkið valt, at Kaj Leo 
Johannesen saman við Fólkaflokki, 
Miðflokki, Sjálvstýri og Framsókn 
við hattinum í hondini fer niður at 
spyrja Helle Thorning-Schmidt og 
Bjarne Corydon, um vit ikki kunnu 
fáa tær 130-200 milliónirnar aftur – 
sum vit ikki hava viljað havt síðstu 
átta árini.

Fólkið valdi fullveldi og Tjóð­

veldi frá. Og fólkið gav eisini 
Javnaðarflokkinum afturgongd. 
Við greiðari tilsiping til Kristin 
Michelsen, borgarstjóra á Tvøroyri 
og nýggja tingmann Javnaðarfloks­
ins, segði løgmaður í Degi og Viku í 
gjárkvøldið, at hann ikki stólar upp 
á nýggju tingmanningina hjá Javn­
aðarflokkinum, sum hann millum 
annað tí ikki vil samstarva við.

Fólkið hevur eisini valt, at vit 
skulu hava eina flatskattaskipan. 
Eina skipan, har eingin rindar meira 
enn 40 prosent í skatti. Og somu­
leiðis hevur fólkið valt, at vit ong­
an fiskivinnureform skulu hava. 
Vit skulu heldur ikki hava nakran 
kommunureform. Trupulleikin við 
at leggja kommunur saman, hann 

lata vit kommunurnar greiða sjálv­
ar – sjálvbodnar, og so stríðast vit 
víðari.

Tilfeingisgjaldið hava vit eisini 
valt frá, eins og lívfrøðiliga grund­
aðar stovnsmetingar og harav ásett 
veiðitrýst.

Løgmaður hevur svorið, at 
Sambandsflokkurin stendur sum 
ein maður í fiskivinnumálum, 
sum vóru við at klíva flokkin fyri 
fáum vikum síðani. Tað man so 
vera fiskivinnupolitikkurin hjá 
Fólkaflokkinum og meirilutanum í 
tingmanning floksins, sum løgmað­
ur nú hevur tikið at sær, og hesum 
kann allur tann borgarlig vongurin 
nú taka undir við – uttan vælsakt­
ans Framsókn.

Men løgmaður hevur eisini víst 
á, at alt snýr seg um búskap. Og 
svarið er at fáa danska landskassan 

at gjalda – eitt mál sum ikki kann 
vera annað enn bluff ella ófatiliga 
stór og naiv undirbrotligheit. Ikki 
tí, alt ber til í politikki, men um 
hetta kiksar, so fer tað helst eisini 
at perla av løgmanni, sum var hann 
sveiptur í teflon.

Pengar skulu so í kassan. Sam­
bært løgmanni, so skal javnvág 
helst verða á fíggjarlógini longu um 
tvey ár, og tí verður sera spennandi 
at frætta, hvussu borgarliga altern­
ativið ætlar, at so nógv meira skal í 
kassan enn úr kassanum.

Kommunu- og fiskivinnu
reformar fara uttan iva í fisk

Borgarliga alternativið

Verður samgonga skipað mill­
um Sambandsflokkin, Fólka­
flokkin og Sjálvstýrisflokkin 
– kanska stuðlað av Miðflokki 
og Framsókn, so verður hetta 
borgarligt alternativ fyri 
triðju ferð.

Fyrsta borgarliga sam­

gongan varð skipað millum 
Sambandsflokkin og Fólka­
flokkin eftir valið í 1950. Eft­
ir valið í 1954 kom Sjálvstýris­
flokkurin uppí.

Næsta ferð borgarliga 
alternativið slapp framat 
var, tá Pauli Ellefsen skip­

aði samgongu saman við 
Fólkaflokkinum og Sjálv­
stýrisflokkinum 5. januar í 
1981 – og fer tað at eydnast 
hjá Kaj Leo Johannesen hesa­
ferð, so verður tað borgarliga 
alternativið fyri triðju ferð.

Triðja borgarliga 
alternativið

Sjúrður spyr um blokkin

Val
úrslitið og 
fiskidagar
Atli Gregersen
kjak á síðu 19

Jarð
arferð 
Kommunu
skúlans
Páll Poulsen
kjak á síðu 18

Tað ber væl til hjá fjølmiðl­
um at gera eitt valkvøld 
meira spennandi. Vanliga 
plaga miðlarnir at verða lut­
víst væl mannaðir í Høllini 
á Hálsi í Havn, tá talt verður. 
Hetta valstaðið hevur so 
stóran týdning, og einki er 
avgjørt, fyrr enn úrslitið á 
Hálsi er greitt.

Soleiðis kundi Portalurin 
á fólkatingsvalinum 15. sep­
tember kunngera úrslitið 
meira enn ein tíma áðrenn 
almenna úrslitið kom út – 
og harvið var valið avgjørt. 
Valnevndin kann sjálvandi 
ikki koma út við endaliga 
úrslitinum, fyrr enn tað er 
avstemmað 100 prosent. 
Men tað kundu miðlarnir.

Men hetta vildi for­
kvinnan í valevndini í Havn, 

Bjørgfríð Ludvík, ikki skuldi 
endurtaka seg til løgtings­
valið. Hon noktaði fjølmiðl­
unum at síggja tølini. Miðl­
arnir hava fyrr kunnað 
fylgt við, meðan tey leggja 
saman og soleiðis loypandi 
koma við eini støðumynd 
úr Høllini á Hálsi.

Hvat endamálið var við 
hesum, er ilt at siga. Tað 
kann bara vera onkur illvilji 
móti miðlunum, tí tað er 
púra endamálsleyst at taka 
slíkar tápuligar avgerðir  – 
bara fyri at forða miðlunum 
at arbeiða.

Vónandi hugsar val­
nevndin seg betur um eina 
aðru ferð. Valið er alment, 
og sjálvandi skulu miðlar­
nir kunna fylgja við.

Noktaði miðlunum 
at síggja tølini

Bjarne Corydon, spildurnýggi danski fíggjarmálaráðharrin, 
skal nú svara Sjúrði Skaale, hvussu nógv Føroyar 
hava »mist« av blokkniðurskurðinum


